
GJYKATA THEMELORE NE MITROVICE, si pérmbarimore me gjyqtarin individual Fuad
Haliti dhe me bashképuntorin profesional Eron Prekazi, né ¢éshtjen juridike té kreditorit
Kompania Kosovare pér Furnizim me Energji Elektrike Sh.A. (Kesco) me seli né Prishting,
Bulevardi Bill Klinton, ..., kundér debitorit A.V me adres€ né rr.”...”-Mitrovicé, lidhur me
pagesén e borxhit né shumé prej ... gjykata duke vendosur sipas prapésimit té parashtruar nga
debitori me daté ..., kundér Urdhrit pér lejimin e Pérmbarimit, gjykata jashté seancés me datén
08.11.2024, nxjerr kété:

AKTVENDIM

I. REFUZOHET né térési si i pabazuar prapésimi i debitorit A.V nga Mitrovica, ushtruar
kundér urdhérit mbi lejimin e pérmbarimit P.nr.... té datés ..., sipas propozimit té kreditorit
Kompania Kosovare pér Furnizim me Energji Elektrike Sh.A. (Kesco) me seli né Prishting.

I1. Mbetet né fugi Urdhéri Pérmbarimor P.nr.... i datés ..., i lejuar nga Pérmbaruesi Privat, ... i
caktuar pér territorin e Gjykatés Themelore né Mitrovicé.

Arsyetim

Kreditori, Kompania Kosovare pér Furnizim me Energji Elektrike SH.A. (Kesco) me seli né
Prishtiné, ka parashtruar propozim pér lejimin e pérmbarimit kundér debitorit A.V me adresé né
rr.”...”-Mitrovicé, pér pagesén e borxhit né emér té energjisé elektrike té harxhuar pér periudhén
kohore ... deri me ..., né shumé totale prej ... me kamaté prej 8% vjetore, si dhe shpenzimet e
procedurés, té gjitha kéto né afat 7 ditor né té kundértén té béhet bllokimi i llogarive bankare,
sekuestrimi, regjistrimi dhe shitja e sendeve té luajtshme dhe té paluajtshme e mjetet e mbledhura
né shumén e kérkuar té derdhen né llogari té kreditorit, té gjitha kéto té specifikuar né propozimin
pér pérmbarim té datés ....

Organi pérmbarues me Urdhrin P.nr.... i datés ..., e ka lejuar pérmbarimin sipas propozimit té
kreditorit.

Debitori A.V nga Mitrovica, brenda afatit ligjor ka parashtruar prapésim me shkrim, duke e
kundérshtuar urdhérin pér pérmbarim pér shkak se né bazé té té cilave éshté marr vendimi
pérmbarues nuk jané té pérshtatshme pér pérmbarim. Mé tutje shton se né propozimin pér
pérmbarim éshté paraqitur kérkesa pér borxh té vjetérsuar ngase i njéjti borxh éshté vjetérsuar

né kuptim té dispozitave t¢ LMD-sé, neni 360 paragrafi 1.1. Andaj i propozoj Gjykatés gé té
aprovohet prapésimi i debitorit dhe té refuzohet urdhéri pérmbarimor.

Pas prapésimit té ngritur nga debitori, kreditori Kompania Kosovare pér Furnizimi me Energji
Elektrike (KESco) me seli né Prishtiné, ka paraqitur pérgjigje né prapsim, duke e kundérshtuar
né térési si té pabazuar dhe té paargumetnuar pérmes asnjé prové. Propozimi pér pérmbarim
éshté béré né pérputhje me nenin 29 dhe 40 té LPP-sé, kurse sa i pérketé parashkrimit, ky
pretendim nuk géndron pasi gé kreditori né propozimin pér pérmbarim ka béré precizimin e
kérkesés pér periudhén kohore prej ... deri ... né shumé prej .... Kérkesa pér prapésim nuk éshté
né harmoni me nenin 69 té LPP-sé&, andaj Gjykatés i propozon gé té mbetet né fuqi urdhri i
pérmbaruesit privat pér caktimin e pérmbarimit P.nr.... i datés ....

Gjykata Themelore Mitrovicé, si pérmbarimore né zbatim té dispozitave té nenit 69 e 71 té LPP-
sé, vlerésoi prapésimin e debitorit dhe gjeti se i njéjti &shté i pabazuar.

Gjykata pas shgyrtimit té shkresave té Iéndés, si dhe sa i pérketé pretendimeve té debitorit né
prapésim kur thirret ne até se urdhéri pér pérmbarim né bazé té té cilave éshté marr vendimi
pérmbarues nuk éshté i pérshtatshém pér pérmbarim, pretendimet e lartécekura gjykata i refuzoj
si té pa bazuara, pér faktin se kreditori propozimin pér pérmbarim e ka iniciuar né bazeé té faturés,
e sipas nenit 29 paragrafi 1.3 né lidhje me paragrafi 3 té LPP-sé, fatura konsiderohet dokument
i besueshém dhe éshté i pérshtatshém pér pérmbarim, po ashtu né shkresat e Iéndés gjenden
transaksionet e konsumatorit ku jané té specifikuara si data, numri, vendi, harxhimet, vlera né
euro, pagesat eventuale si dhe borxhi i pérgjithshém.

Lidhur me pretendimet e debitorit né prapésim se borxhi éshté parashkruar, gjykata gjeti se i
njéjti nuk éshté i bazuar dhe nuk ka vjetérsim té borxhit pér kété periudhe kohore, pasi gé
kreditori né Propozimin pér Pérmbarim té datés ..., ka béré precizimin e kérkesés pér periudhén
kohore prej ... deri me ... né shumé prej ... Tutje, tek transaksionet e debitorit shihen pagesa té
kryera, me ¢’rast me pagesa vullnetare t€ debitorit &shté e mjaftueshme pér t€ manifestuar
pranimin e borxhit-Ex Lege, ky fakt shkakton ndérprerjen e parashkrimit, ku né bazé té nenit
368, paragrafi 1 dhe 2 i LMD-sg, parashihet se 1. Parashkrimi ndérpritet kur debitori e pranon
borxhin. 2. Pranimi i borxhit mund té béhet jo vetém me deklaratén e kreditorit, vecse edhe né
ményreé té térthorté, sikurse jané pagesa e késtit, pagesa e kamatés, dhénia e sigurimit.”

Se debitori i obligohet kreditorit si né propozim pér pérmbarim kété fakt gjykata, e mbéshteté né
nenin 245 paragrafi 1 té LMD-sé€ i cili nen parasheh se “ Kreditori né marrédhénien e detyrimit
ka té drejté qé prej debitorit té kérkojé pérmbushjen e detyrimit, ndérsa debitori ka pér detyré ta
pérmbushé até me ndérgjegje dhe né térési, né pérputhje me pérmbajtjen e tij”, ndérsa paragrafi
2 i po t€ njéjtit nen parasheh se “Kur debitori nuk e pérmbush detyrimin ose vonohet me
pérmbushjen e tij, kreditori ka té drejté té kérkojé edhe shpérblimin e démit qé ka pésuar pér
kété shkak”.

Gjykata konform nenit 17 té LPP-sg, aplikoj dispozitat ligjore té LMD-sé.

Andaj nga arsyet e cekura mé larté, e konform dispozitave té nenit 3, 17, 29 paragrafi 1.3 dhe
paragrafi 3, 69, 71, 73 paragrafi 3 té Ligjit té Procedurés Pérmbarimore, e né lidhje me nenin
245 paragrafi 1 dhe 2, 360, 368 paragrafi 1 dhe 2, dhe neni 382 paragrafi 1 dhe 2 té Ligjit mbi
Marrédhéniet e Detyrimeve, gjykata vendosi si né dispozitiv té kétij aktvendimi.

GJYKATA THEMELORE NE MITROVICE

Departamenti i Pérgjithshém — Divizioni Civil
PPP.nr.249/2023, daté 08.11.2023

GJYQTARI
Fuad Haliti

UDHEZIM MBI MJETIN JURIDIK: Kundér kétij aktvendimi, lejohet e drejta né ankesg, né
afat prej 7 ditésh, nga dita e pranimit té té njéjtit, Gjykatés sé Apelit né Prishting, e pérmes késaj
gjykate.

